
II 

(Atti mhux leġislattivi) 

REGOLAMENTI 

REGOLAMENT TAL-KUMMISSJONI (UE) Nru 346/2010 

tal-15 ta’ April 2010 

li jemenda r-Regolament (KE) Nru 1251/2008 fir-rigward tat-tqegħid fis-suq u r-rekwiżiti ta’ 
importazzjoni għall-kunsinni ta’ annimali tal-akkwakultura maħsuba għall-Istati Membri jew 

partijiet minnhom b’miżuri nazzjonali approvati skont id-Deċiżjoni 2010/221/UE 

(Test b’relevanza għaż-ŻEE) 

IL-KUMMISSJONI EWROPEA, 

Wara li kkunsidrat it-Trattat dwar il-Funzjonament tal-Unjoni 
Ewropea, 

Wara li kkunsidrat id-Direttiva tal-Kunsill 2006/88/KE tal- 
24 ta' Ottubru 2006 dwar ir-rekwiżiti tas-saħħa għall-annimali 
tal-akkwakultura u l-prodotti tagħhom, u dwar il-prevenzjoni u 
l-kontroll ta' ċertu mard fl-annimali akkwatiċi ( 1 ), u b'mod parti
kolari l-Artikoli 25 u 61(3) tagħha, 

Billi: 

(1) Id-Deċiżjoni tal-Kummissjoni 2010/221/UE li tapprova 
miżuri nazzjonali biex jillimitaw l-impatt ta’ ċertu mard 
fl-annimali tal-akkwakultura u annimali akkwatiċi 
selvaġġi skont l-Artikolu 43 tad-Direttiva tal-Kunsill 
2006/88/KE ( 2 ) li jippermetti ċerti Stati Membri li 
jimponu rekwiżiti fuq l-introduzzjoni fit-territorji 
tagħhom jew partijiet minnhom ta’ kunsinni ta’ ċerti 
annimali tal-akkwakultura sabiex jipprevjenu l-intro- 
duzzjoni jew biex jikkontrollaw viremija tar-rebbiegħa 
tal-karpjun (SVC), mard tal-fwied batteriku (BKD), il- 
vajrus tan-nekrożi pankreatika infettiva (IPN) u infezzjoni 
bil-Gyrodactylus salaris (GS). Dik id-Deċiżjoni tissostitwixxi 
d-Deċiżjoni tal-Kummissjoni 2004/453/KE tad- 
29 ta’ April 2004 li timplimenta d-Direttiva tal-Kunsill 
91/67/KE fir-rigward tal-miżuri kontra ċertu mard fl- 
annimali tal-akkwakultura ( 3 ). 

(2) Sabiex tiġi evitata l-introduzzjoni jew it-tixrid ta’ dak il- 
mard, il-kunsinni tal-annimali tal-akkwakultura maħsuba 
għat-trobbija, żoni ta’ żamma, meded ta’ ilma għas-sajd 
ripopolati artifiċjalment, faċilitajiet ornamentali miftuħa, 
jew stokkjar mill-ġdid introdotti fi Stat Membru jew parti 
minnu elenkati fl-Annessi I u II għad-Deċiżjoni 

2010/221/UE ta’ speċi suxxettibbli għall-mard li għalih l- 
Istat Membru jew parti minnu jitqies bħala ħieles mill- 
mard jew li għalih għandu programm ta’ eradikazzjoni, 
għandu joriġina minn żona bi stat ta' saħħa ekwivalenti. 

(3) Biex jiġi żgurat li dawk ir-rekwiżiti jiġu ssodisfati, 
kunsinni bħal dawn għandhom jiġu akkumpanjati minn 
ċertifikat tas-saħħa tal-annimali li jipprovdi ċ-ċertifi- 
kazzjonijiet meħtieġa. 

(4) Għall-movimenti tal-annimali tal-akkwakultura fl-Unjoni 
Ewropea (t-tqegħid fuq is-suq), ċertifikati speċifiċi tas- 
saħħa tal-annimali huma stabbiliti fid-Deċiżjoni 
2004/453/KE. Fl-interess tas-simplifikazzjoni tal-leġiż- 
lazzjoni tal-Unjoni, il-kundizzjonijiet meħtieġa tas-saħħa 
tal-annimali fir-rigward tal-mard kopert mill-miżuri 
nazzjonali approvati għandhom jiġu inklużi fiċ-ċertifikati 
tas-saħħa tal-annimali għat-tqegħid fis-suq stabbiliti bir- 
Regolament tal-Kummissjoni (KE) Nru 1251/2008 tat- 
12 ta’ Diċembru 2008 li jimplimenta d-Direttiva tal- 
Kunsill 2006/88/KE fir-rigward tal-kundizzjonijiet u r- 
rekwiżiti taċ-ċertifikazzjoni għat-tqegħid fis-suq u l- 
importazzjoni ġewwa l-Komunità ta’ annimali tal-akkwa
kultura u prodotti tagħhom u li jistabbilixxu lista ta' speċi 
li jgħaddu l-mard ( 4 ). L-Anness II ta' dan ir-Regolament 
għandu għalhekk jiġi emendat skont dan. 

(5) Iċ-ċertifikati mudelli tas-saħħa tal-annimali rilevanti għall- 
importazzjonijiet tal-annimali tal-akkwakultura fl-Unjoni, 
kif stabbilit fir-Regolament (KE) 1251/2008 diġà jinkludu 
ċertifikazzjonijiet fir-rigward ta’ dak il-mard. Madankollu, 
dawk iċ-ċertifikazzjonijiet għandhom jiġu emendati biex 
iqisu l-prinċipji għall-importazzjonijiet tal-annimali tal- 
akkwakultura stabbiliti fid-Direttiva 2006/88/KE u l- 
Kodiċi tas-Saħħa tal-Annimali Akkwatiċi u l-Organizz- 
azzjoni Dinjija tas-Saħħa tal-Annimali (OIE). L- 
Anness IV ta' dan ir-Regolament għandu għalhekk jiġi 
emendat skont dan.

( 1 ) ĠU L 328, 24.11.2006, p. 14. 
( 2 ) ĠU L 98, 20.4.2010, p. 7. 
( 3 ) ĠU L 202, 7.6.2004, p. 4. ( 4 ) ĠU L 337, 16.12.2008, p. 41.



(6) It-tqegħid fis-suq u r-rekwiżiti ta’ importazzjonijiet għal 
kunsinni tal-annimali tal-akkwakultura maħsuba għall- 
Istati Membri u partijiet minnhom bil-miżuri nazzjonali 
approvati skont id-Deċiżjoni 2010/221/UE għandhom 
japplikaw biss għal speċi suxxettibbli għal mard rilevanti. 
Konsegwentement, lista ta’ speċi suxxettibbli għal dak il- 
mard għandha tiġi stabbilita fl-Anness II għar-Regola
ment (KE) Nru 1251/2008. 

(7) Madankollu, billi ħut ta' kwalunkwe speċi li huma 
preżenti fl-ilmijiet fejn jinsabu xi ħut ta’ speċi infettati 
bil-GS, jistgħu jxerdu dik il-marda, it-tqegħid fis-suq tar- 
rekwiżiti tal-importazzjonijiet relatati mal-GS għandhom 
japplikaw ukoll għal kunsinni ta’ ħut ta’ kwalunkwe speċi 
introdotti fl-Istati Membri jew partijiet minnhom 
imniżżla fid-Deċiżjoni 2010/221/UE bħala ħielsa minn 
dik il-marda. 

(8) Billi ċ-ċertifikati mudelli tas-saħħa tal-annimali stabbiliti 
fir-Regolament (KE) Nru 1251/2008, kif emendati b’dan 
ir-Regolament, ikopru l-miżuri nazzjonali kollha appro
vati skont l-Artikolu 43 tad-Direttiva 2006/88/KE u d- 
Deċiżjoni 2004/453/KE hija rrevokata bid-Deċiżjoni 
2010/221/UE, l-Artikolu 18 tar-Regolament (KE) 
Nru 1251/2008 għandu jitħassar. 

(9) Jeħtieġ li jiġu pprovduti miżuri tranżitorji biex l-Istati 
Membri u l-industrija jiġu permessi jieħdu l-miżuri 
meħtieġa biex jikkonformaw mar-rekwiżiti l-ġodda stipu
lati f'dan ir-Regolament. 

(10) Biex jiġi żgurat li ċ-ċertifikati tas-saħħa tal-annimali 
jinħarġu b’mod korrett f’dawk il-każijiet fejn ċertu dikja
razzjonijiet taċ-ċertifikati mudelli tas-saħħa tal-annimali 
stabbiliti bir-Regolament Nru 1251/2008 mhumiex rile
vanti u li fħdawk il-każijiet meta jikkonsistu minn iktar 
minn karta waħda, għandha tingħata iktar kjarifkazzjoni 
fin-noti ta’ spjegazzjoni. L-Anness V ta' dan ir-Regola
ment għandu għalhekk jiġi emendat skont dan. 

(11) Ir-Regolament (KE) Nru 1251/2008 għandu għalhekk jiġi 
emendat skont dan. 

(12) Il-miżuri stipulati f'dan ir-Regolament huma skont l-opin
joni tal-Kumitat Permanenti għall-Katina Alimentari u s- 
Saħħa tal-Annimali, 

ADOTTAT DAN IR-REGOLAMENT: 

Artikolu 1 

Ir-Regolament (KE) Nru 1251/2008 għandu jiġi emendat kif ġej: 

(1) Fl-Artikolu 1, il-punt (b) għandu jinbidel b’dan li ġej: 

“(b) rekwiżiti ta’ ċertifikazzjoni ta’ saħħet l-annimali għat- 
tqegħid fis-suq ta’: 

(i) annimali akkwatiċi ornamentali maħsuba għal faċi
litajiet ornamentali magħluqa. u 

(ii) annimali tal-akwakultura maħsuba għat-trobbija, 
żoni ta’ żamma, meded ta’ ilma għas-sajd ripopolati 
artifiċjalment, faċilitajiet ornamentali miftuħa, jew 

stokkjar mill-ġdid fi Stati Membri jew partijiet 
minnhom bil-miżuri nazzjonali approvati bid- 
Deċiżjoni 2010/221/UE (*); 

___________ 
(*) ĠU L 98, 20.4.2010, p. 7.” 

(2) L-Artikolu 8a li ġej qed jiġi miżjud: 

“Artikolu 8a 

Annimali tal-akkwakultura maħsuba għat-trobbija, żoni 
ta’ żamma, meded ta’ ilma għas-sajd ripopolati 
artifiċjalment, faċilitajiet ornamentali miftuħa, jew 
stokkjar mill-ġdid fi Stati Membri jew partijiet 
minnhom bil-miżuri nazzjonali approvati bid- 
Deċiżjoni 2010/221/UE; 

1. Kunsinni ta’ annimali tal-akkwakultura maħsuba għat- 
trobbija, żoni ta’ żamma, meded ta’ ilma għas-sajd ripopolati 
artifiċjalment, faċilitajiet ornamentali miftuħa, jew stokkjar 
mill-ġdid għandhom ikunu akkumpanjati b’ċertifikat tas- 
saħħa tal-annimali mimli skont il-mudell stabbilit fil- 
Parti A tal-Anness II u n-noti ta’ spjegazzjoni fl-Anness V, 
fejn l-annimali: 

(a) jiġu introdotti fl-Istati Membri jew partijiet minnhom 
mniżżla fit-tieni u r-raba’ kolonna fit-tabella stipulata fi: 

(i) L-Anness I għad-Deċiżjoni 2010/221/UE bħala 
ħielsa minn waħda jew iktar mill-mard imniżżel fl- 
ewwel kolonna ta’ dik it-tabella; jew 

(ii) l-Anness II għad-Deċiżjoni 2010/221/UE bħala 
suġġetti għal programm ta’ eradikazzjoni għal 
waħda jew iktar mill-mard mniżżel fl-ewwel kolonna 
ta’ dik it-tabella; 

(b) ġejjin mill-ispeċi li huma mniżżla fil-Parti C tal-Anness II 
bħala speċi suxxettibbli għal mard, li għalihom l-Istat 
Membru kkonċernat jew parti minnu jitqies bħala ħieles 
mill-mard, jew li għalihom japplika programm ta’ eradi
kazzjoni skont id-Deċiżjoni 2010/221/UE, kif imsemmi 
fil-punt (a). 

2. Il-kunsinni tal-annimali msemmija fil-paragrafu 1 
għandhom jikkonformaw mar-rekwiżiti tas-saħħa tal-anni
mali stabbiliti fiċ-ċertifikat mudell tas-saħħa tal-annimali u 
n-noti ta’ spjegazzjoni kif imsemmi fil-paragrafu 1. 

3. Il-paragrafi 1 u 2 għandhom japplikaw għal kunsinni 
ta’ ħut ta’ kwalunkwe speċi li ġejjin minn ilmijiet fejn l- 
ispeċi mniżżla fil-Parti C tal-Anness II bħala speċi suxx- 
ettibbli għal infezzjoni bil-Gyrodactylus salaris, huma preżenti, 
fejn dawk il-kunsinni huma maħsuba għal Stat Membru jew 
parti minnu mniżżel fl-Anness I għad-Deċiżjoni 
2010/221/UE bħala ħieles mill-Gyrodactylus salaris (GS).” 

(3) L-Artikolu 18 jitħassar. 

(4) L-Annessi II, IV u V għandhom jiġu emendati skont l- 
Anness għal dan ir-Regolament.

Artikolu 2 

Id-dispożizzjonijiet tranżitorji 

1. Għal perjodu tranżitorju sal-31 ta’ Lulju 2010, il-kunsinni 
tal-annimali tal-akkwakultura akkumpanjati minn ċertifikati tas- 
saħħa tal-annimali maħruġa skont il-Partijiet A jew B tal- 
Anness IV għar-Regolament (KE) Nru 1251/2008 qabel l- 
emendi introdotti bir-Regolament preżenti, jistgħu jkomplu 
jiġu importati ġewwa jew jgħaddu mill-Unjoni. 

2. Għal perjodu tranżitorju sal-31 ta’ Lulju 2011, il-kunsinni 
tal-annimali tal-akkwakultura akkumpanjati minn ċertifikati tas- 
saħħa tal-annimali maħruġ skont il-Parti A u B tal-Anness IV 
għar-Regolament (KE) Nru 1251/2008 qabel l-emendi introdotti 
bir-Regolament preżenti, jistgħu jkomplu jiġu importati ġewwa 

jew jgħaddu mill-Unjoni sakemm ikollhom ċertifikazzjonijiet fir- 
rigward ta’ viremija tar-Rebbiegħa tal-karpjun (SVC), mard tal- 
fwied batteriku (BKD), il-vajrus tan-nekrożi pankreatika infettiva 
(IPN) u infezzjoni bil-Gyrodactylus salaris (GS) stipulati fil-Parti II 
ta’ dawk iċ-ċertifikati mhumiex applikabbli. 

Artikolu 3 

Id-dħul fis-seħħ u l-applikabilità. 

Dan ir-Regolament għandu jidħol fis-seħħ fl-20 ġurnata wara 
dik tal-pubblikazzjoni tiegħu f’Il-Ġurnal Uffiċjali tal-Unjoni 
Ewropea. 

Għandu japplika mill-15 ta’ Mejju 2010. 

Dan ir-Regolament jorbot fl-intier tiegħu u huwa direttament applikabbli fl-Istati Membri 
kollha. 

Magħmul fi Brussell, il-15 ta’ April 2010. 

Għall-Kummissjoni 
Il-President 

José Manuel BARROSO

ANNESS 

L-Annessi II, IV u V huma emendati kif ġej: 

(1) L-Anness II huwa emendat kif ġej: 

(a) Il-Parti A tinbidel b’dan li ġej: 

“PARTI A 

Mudell taċ-ċertifikat tas-saħħa tal-annimali għat-tqegħid fis-suq ta' annimali tal-akkwakultura għat-trobbija, żoni 
ta’ żamma, meded ta’ ilma għas-sajd ripopolati artifiċjalment, faċilitajiet ornamentali miftuħa u stokkjar mill-ġdid

(b) din il-Parti C għandha tiġi miżjuda: 

“PARTI C 

Lista ta’ speċi suxxettibbli għall-mard li għalih il-miżuri nazzjonali huma approvati skont id-Deċiżjoni 
2010/221/UE 

Marda Speċi suxxettibbli 

Il-Viremija tar-Rebbiegħa tal-Karpjun (SVC) Karpjun ta’ rasu kbira (Aristichthys nobilis), il-ħuta l-ħamra (Carassius 
auratus), karassju (Carassius carassius), karpjun erbivoru (Ctenopharyngodon 
idellus), karpjun komuni u l-karpjun koi (Cyprinus carpio), karpjun 
fiddieni (Hypophthalmichthys molitrix), sheatfish (Silurus glanis) u tinka 
(Tinca tinca), Orfe (Leuciscus idus). 

Mard batteriku tal-fwied (BKD) Familja: Salmonidae 

Vajrus tan-Nekrożi Pankreatika Infettiva 
(IPN) 

Trota tal-Paċifiku (Oncorhynchus mykiss), trota tax-xmajjar (Salvelinus 
fontinalis), trota kannella (Salmo trutta), Salamun tal-Atlantiku (Salmo 
salar), u Salamun tal-Paċifiku (Oncorhynchus spp.), u whitefish (Coregonus 
lavaretus) 

Infezzjoni bil-Gyrodactylus salaris Salamun tal-Atlantiku (Salmo salar), trota tal-Paċifiku (Oncorhynchus 
mykiss), trota tal-Artiku (Salvelinus alpinus), trota tax-xmajjar tal-Amerika 
ta’ Fuq (Salvelinus fontinalis), grayling (Thymallus thymallus), trota tal- 
għadajjar tal-Amerika ta’ Fuq (Salvelinus namaycush) u trota kannella 
(Salmo trutta).”

(2) L-Anness IV huwa emendat kif ġej: 

(a) Il-Parti A tinbidel b’dan li ġej: 

“PARTI A 

Mudell ta' ċertifikat tas-saħħa tal-annimali għall-importazzjoni fl-Unjoni Ewropea ta' annimali tal-akkwakultura 
għat-trobbija, żoni ta' żamma, meded ta’ ilma għas-sajd ripopolati artifiċjalment u faċilitajiet ornamentali miftuħa

(b) It-Taqsima B tiġi mibdula b'li ġej: 

“PARTI B 

Mudell ta’ ċertifikat tas-saħħa tal-annimali għall-importazzjoni fl-Unjoni Ewropea ta’ annimali akkwatiċi 
ornamentali maħsuba għal faċilitajiet ornamentali magħluqa

(3) L-Anness V jinbidel b'dan li ġej: 

“ANNESS V 

Noti ta' spjegazzjoni 

(a) Iċ-ċertifikati għandhom jitfasslu mill-awtoritajiet kompetenti tal-pajjiż tal-oriġini, imsejsa fuq il-mudell xieraq li 
jidher fl-Anness II u IV ta’ dan ir-Regolament u għandhom iqisu l-post tad-destinazzjoni u l-użu tal-kunsinna wara 
l-wasla fid-destinazzjoni. 

(b) Fil-konsiderazzjoni tal-istatus tal-post tad-destinazzjoni fir-rigward ta’ mard mhux eżotiku msemmi fil-Parti II tal- 
Anness IV tad-Direttiva 2006/88/KE fl-Istat Membru tal-UE jew mard li għalih il-post tad-destinazzjoni għandu 
miżuri approvati skont id-Deċiżjoni 2010/221/KE li tapprova miżuri nazzjonali skont l-Artikolu 43 tad- 
Direttiva 2006/88/KE, ir-rekwiżiti speċifiċi xierqa għandhom jiġu inklużi u mimlija fiċ-ċertifikat. 

(c) Il-‘Post tal-oriġini’ għandu jkun il-lok tal-farm jew taż-żona ta’ tkabbir tal-molluski fejn l-annimali tal-akkwakultura 
kienu mrobbija u laħqu d-daqs kummerċjali tagħhom rilevanti għall-kunsinna koperta b’dan iċ-ċertifikat. Għal 
annimali akkwatiċi selvaġġi “Post tal-oriġini” għandu jkun il-post tal-ħsad. 

(d) Meta ċ-ċertifikat mudell jiddikjara li ċerti dikjarazzjonijiet għandhom jinżammu kif xieraq, dikjarazzjonijiet li ma 
jkunux rilevanti, jistgħu jinqatgħu u jitniżżlu l-inizjali u t-timbru mill-uffiċjal taċ-ċertifikazzjoni, jew jitħassru 
kompletament miċ-ċertifikat. 

(e) L-oriġinali taċ-ċertifikat tas-saħħa għandu jkun magħmul minn folja waħda, jew, fejn aktar test huwa meħtieġ, 
għandu jkun f'tali forma li l-folji kollha meħtieġa jiffurmaw ċertifikat sħiħ integrat li ma jkunx diviżibbli. 

(f) Għal importazzjoni fil-Komunità minn pajjiżi terzi, l-oriġinal taċ-ċertifikat u t-tikketti msemmija fil-mudell taċ- 
ċertifikat għandhom jimtlew għallinqas f’ilsien wieħed uffiċjali tal-Istat Membru tal-UE fejn issir l-ispezzjoni fuq il- 
fruntieri tal-Istat Membru tal-UE tad-destinazzjoni. Madankollu, dawk l-Istati Membri jistgħu jawtorizzaw li ċ- 
ċertifikat jitfassal f'lingwa uffiċjali ta' Stat Membru ieħor, akkumpanjat, jekk ikun meħtieġ, minn traduzzjoni 
uffiċjali. 

(g) Fejn ikun hemm mehmuża paġni addizzjonali maċ-ċertifikat għal skop ta’ identifikazzjoni ta’ oġġetti li jiffurmaw 
il-kunsinna, tali paġni addizzjonali għandhom jitqiesu li jagħmlu parti mill-oriġinal taċ-ċertifikat, kemm-il darba l- 
firma u t-timbru tal-ispettur uffiċjali ċertifikanti jidhru fuq kull paġna. 

(h) Meta ċ-ċertifikat, inklużi xi folji addizzjonali kif imsemmi f'(g), ikun fih iktar minn paġna waħda, kull paġna 
għandha jkollha numru “–x(numru tal-paġna) ta’ y(numru totali ta’ paġni)–” fil-qiegħ u għandu jkollha in-numru ta' 
referenza taċ-ċertifikat allokat mill-awtorità kompetenti fin-naħa ta’ fuq. 

(i) L-oriġinal taċ-ċertifikat għandu jimtela u jiġi ffirmat minn spettur uffiċjali mhux aktar kmieni minn 72 siegħa 
qabel it-tagħbija tal-kunsinna, jew mhux aktar minn 24 siegħa f’dawk il-każijiet fejn l-annimali tal-akkwakultura 
għandhom jiġu spezzjonati fi żmien 24 siegħa mit-tagħbija. L-awtoritajiet kompetenti tal-pajjiż tal-oriġini 
għandhom jiżguraw li prinċipji taċ-ċertifikazzjoni ekwivalenti għal dawk stabbiliti fid-Direttiva 96/93/KE jiġu 
segwiti. 

(j) Il-kulur tal-firma għandu jkun differenti minn dak tal-istampar. L-istess regola għandha tapplika għal timbri għajr 
timbri mqabbżin jew marki tal-ilma. 

(k) Għall-importazzjoni fl-Unjoni Ewropea minn pajjiżi terzi, l-oriġinal taċ-ċertifikat għandu jakkumpanja l-kunsinna 
sakemm tasal fil-post ta’ spezzjoni fuq il-fruntiera tal-UE. Għal kunsinni li tpoġġew fis-suq fi ħdan l-Unjoni, l- 
oriġinal taċ-ċertifikat għandu jakkumpanja l-kunsinna sakemm tasal fid-destinazzjoni finali tagħha. 

(l) Ċertifikat maħruġ għal annimali tal-akkwakultura ħajjin għandu jkun validu għal għaxart ijiem mid-data tal-ħruġ. 
Fil-każ ta’ ġarr bil-vapur, iż-żmien tal-validità jiġi mtawwal biż-żmien tal-vjaġġ fuq il-baħar. Għal dak il-għan, l- 
oriġinal ta’ dikjarazzjoni mill-kaptan tal-vapur, magħmul skont l-addenda mfassla f’konformità mal-mudell stabbilit 
fil-Parti D tal-Anness IV, għandu jiġi mehmuż maċ-ċertifikat tas-saħħa tal-annimali. 

(m) Jekk jogħġbok innota li l-kundizzjonijiet ġenerali dwar il-ġarr ta’ annimali stabbiliti fir-Regolament tal-Kunsill (KE) 
Nru 1/2005 dwar il-protezzjoni ta' l-annimali waqt it-trasport u operazzjonijiet relatati u li jemenda d-Direttivi 
64/432/KEE u 93/119/KE u r-Regolament (KE) Nru 1255/97 jistgħu, fejn ikun applikabbli, jitolbu li jittieħdu 
miżuri wara d-dħul fl-Unjoni jekk ir-rekwiżiti ta’ dak ir-Regolament ma jkunux sodisfatti.”

